
មេរៀនទី៦៤៖  មិត្តភក្ដិបួននាក់ជួយបុរសខ្វិន

ម៉ាកុស ២៖១-១២

មេរៀនសម្រាប់គ្រូ (យូធូបលីង)៖ https://youtu.be/QE4DVD6dFVw

រឿងនៅក្នុងព្រះគម្ពីរសម្រាប់កុមារ៖ https://youtu.be/VynZgET6-nk

គោលបំណង៖ ព្រះយេស៊ូវគឺជាមិត្តសម្លាញ់របស់យើង

ខគម្ពីរចងចាំ៖ យ៉ូហាន ១៥៖១៤ “បើ​អ្នក​រាល់​គ្នា​ធ្វើ​តាម​សេចក្តី​ដែល​ខ្ញុំ​បង្គាប់ នោះ​អ្នក​រាល់​គ្នា​ជា

​ពួក​សំឡាញ់​ខ្ញុំ​ហើយ ”។

ចំរៀង (យូធូបលីង)៖

១. ខ្ញុំមានមិត្តសម្លាញ់គឺព្រះយេស៊ូវ https://youtu.be/JccRviWgTsE

២. មានទន្លេជីវិត https://youtu.be/AP6fwLxUqK0

៣.​ ទ្រង់មិនដែលខាន https://youtu.be/uVqBqBENPi4

១. អធិស្ឋាន

២. ចំរៀង (រើសចំរៀងខាងលើ១បទហើយច្រៀងជាមួយសិស្ស)

៣. ល្បែងកំសាន្ត «ស្វែងរកមិត្តរបស់អ្នក!»

១.សូមត្រៀមក្រដាស ៣ឈុត ដែលមានពណ៌ខុសៗគ្នា តែត្រូវ

មានសម្រាប់កុមារគ្រប់ៗគ្នា។ ហើយសូមបត់វាឲ្យជិត ដើម្បីកុំឲ្យ

កុមារមើលឃើញពណ៌នៅខាងក្នុង។

២.សូមឲ្យកុមារចាប់ក្រដាសមួយ ហើយកុំទាន់ឲ្យពួកគេបើកវា

ឲ្យសោះ។​

៣.នៅពេលដែលកុមារគ្រប់គ្នាបានក្រដាសហើយ សូមឲ្យពួកគេបើកដំណាលគ្នា។ សូមពន្យល់កុមារថា

ពួកគេត្រូវស្វែងរកមិត្តភក្ដិរបស់ពួកគេ គឺអ្នកណាដែលមានក្រដាសពណ៌ដូចគ្នាគឺជាមិត្តភក្ដិរបស់ពួកគេ។

៤.ក្រុមណាដែលអាចស្វែងរកមិត្តភក្ដិរបស់ពួកគេអស់ ហើយអង្គុយចុះបានមុនគេនោះគឺជាអ្នកឈ្នះ នៅ

ក្នុងល្បែងនេះ។ សូមឲ្យកុមារអង្គុយក្នុងក្រុមរបស់ពួកគេនៅពេលថ្វាយបង្គំ ដើម្បីឲ្យយើងងាយស្រួលក្នុង

ការលេងល្បែងផ្សេងទៀតនៅពេលក្រោយ។

៤. ការណែនាំមេរៀន

គ្រូនាំកុមារទាំងអស់ឲ្យដើរតែជើងម្ខាង រួចសួរពួកគេថា តើការដើរជើងម្ខាងវាងាយស្រួលដែរឬទេ ។ តើប្អូន

នឹងដើរដោយរបៀបណាប្រសិនបើជើងទាំងពីររបស់ប្អូនមិនអាចប្រើការបាន? យើងច្បាស់ជាត្រូវការមិត្ត

ភក្តិ ឬឪពុកម្ដាយរបស់យើង ដើម្បីជួយយើង នោះទើបយើងអាចដើរបាន។ នៅថ្ងៃនេះយើងនឹងរៀនពី

មិត្តភក្តិ ៤នាក់ ដែលបានជួយដល់បុរសខ្វិនម្នាក់។

៥. រឿងនៅក្នុងព្រះគម្ពីរ

នៅក្នុងទីក្រុងមួយដែលគេហៅថា កាពើណិម មនុស្សម្នាបានឮពីការយាងមករបស់ព្រះយេស៊ូវ ហើយ

ទីនោះហើយគឺជាកន្លែងដែលពួកគេបានមកឮពីការបង្រៀន និងការអស្ចារ្យរបស់ព្រះយេស៊ូវ ។ នៅទីនោះ

មានបុរសបួននាក់ ដែលមានមិត្តភក្ដិជាបុរសខ្វិន - គឺមានន័យថាគាត់មិនអាចដើរបាននោះទេ។ បុរស

ម្នាក់នោះ គឺត្រូវការមិត្តភក្ដិដើម្បីជួយដល់គាត់។

មានមនុស្សម្នាជាច្រើនព្យាយាមចូលទៅមើលព្រះយេស៊ូវ វាគឺគ្មានផ្លូវណាសម្រាប់មិត្តភក្ដិរបស់គាត់ អាច

សែងគ្រែរបស់គាត់ចូលតាមទ្វារបាននោះទេ។ ពួកគេមិនទាំងអាចចូលទៅជិតព្រះយេស៊ូវបានផង។ ប៉ុន្ដែ

បុរសទាំងបួនអ្នកនោះពិតជាត្រូវការឲ្យមិត្តភក្ដិរបស់ពួកគេជួបជាមួយព្រះយេស៊ូវខ្លាំងណាស់។

នេះគឺជាអ្វីដែលពួកគេធ្វើ៖ ពួកគេបានដាក់ជណ្ដើរឡើងទៅលើដំបូល។ ហើយនៅពេលដែលពួកគេ បាន

ឡើងទៅលើដំបូលហើយ ពួកគេក៏ចាប់ផ្ដើមរើដំបូល- រួចសម្រូតបុរសនោះពីលើដំបូលចុះមក! នៅពេល

ដែលមានចន្លោះធំល្មម បុរសទាំងបួនក៏ចាប់ផ្ដើមសម្រូតខ្សែគ្រែបុរសនោះចុះក្រោម ឲ្យចំកន្លែងដែល

ព្រះយេស៊ូវកំពុងតែឈរបង្រៀន។

ព្រះយេស៊ូវបានមើលឃើញពីសេចក្ដីជំនឿដែលមិត្តភក្ដិទាំងនោះមាន។ ព្រះអង្គបានអង្គុយចុះ ហើយមាន

បន្ទូលទៅកាន់បុរសខ្វិននោះថា “ មិត្តអើយ បាប​របស់​ឯង​បាន​អត់​ទោស​ឲ្យ​ឯង​ហើយ”។

នៅ​ទី​នោះ មាន​អាចារ្យ​ខ្លះ​អង្គុយ​រិះគិត​ក្នុង​ចិត្ត​ថា ម៉ាកុស ២៖៧ “ហេតុ​អ្វី​បាន​ជា​មនុស្ស​នេះ ពោល​ពាក្យ

​ប្រមាថ​ដល់​ព្រះ​ដូច្នេះ ក្រៅ​ពី​ព្រះ​តែ​១ តើ​មាន​អ្នក​ណា​អាច​នឹង​អត់​ទោស​បាប​បាន”។

ព្រះយេស៊ូវបានជ្រាបដឹងពីអ្វីដែលពួកគេកំពុងគិត ហើយទ្រង់មានបន្ទូលថា ម៉ាកុស ២៖៩-១១ “ ដ្បិត

​ដែល​និយាយ​នឹង​មនុស្ស​ស្លាប់​ដៃ​ស្លាប់​ជើង​នេះ​ថា បាប​ឯង​បាន​អត់​ទោស​ឲ្យ​ឯង​ហើយ ឬ​ថា ឲ្យ​ក្រោក

​ឡើង យក​គ្រែ​ឯង​ដើរ​ទៅ នោះ​តើ​ពាក្យ​ណា​ងាយ​ថា​​ជាង ប៉ុន្តែដើម្បី​ឲ្យ​អ្នក​រាល់​គ្នា​ដឹង​ថា នៅ​ផែនដី​នេះ

កូន​មនុស្ស​មាន​អំណាច​នឹង​អត់​ទោស​បាប​បាន (នោះ​ទ្រង់​មាន​ព្រះបន្ទូល ទៅ​មនុស្ស​ស្លាប់​ដៃ​ស្លាប់​ជើង

​ថា) អញ​ប្រាប់​ឲ្យ​ឯង​ក្រោក​ឡើង យក​គ្រែ​ឯង​ដើរ​ទៅ​ផ្ទះ​ទៅ”។

តើអ្នកគិតថាមានរឿងអ្វីកើតឡើង? ព្រះគម្ពីរ ម៉ាកុស ១៖១២ បាននិយាយថា “ គាត់​ក៏​ក្រោក​ឡើង​ភ្លាម

យក​គ្រែ​ចេញ​ទៅ នៅ​មុខ​អ្នក​ទាំង​អស់​គ្នា បាន​ជា​គ្រប់​គ្នា​មាន​សេចក្តី​អស្ចារ្យ ហើយ​ពណ៌នា​សរសើរ

ដំកើង​ដល់​ព្រះ ដោយ​ពាក្យ​ថា យើង​មិន​ដែល​ឃើញ​យ៉ាង​ដូច្នេះ​ឡើយ”។

មនុស្សម្នាមានការភ្ញាក់ផ្អើលជាខ្លាំងនៅពេលដែលបានឃើញការនេះ! ព្រះយេស៊ូវបានប្រោសបុរសខ្វិនឲ្យ

ជា ដោយសារទ្រង់ជាមិត្តភក្ដិរបស់យើង! ព្រះយេស៊ូវមិនត្រឹមតែអ ត់ទោសបាបឲ្យយើងប៉ុណ្ណោះទេ ប៉ុន្ដែ

ទ្រង់ ក៏បានមើលថែយើងដោយអំណាចចេស្ដារបស់ទ្រង់ផងដែរ! នៅពេលដែលយើងមានមិត្តភក្ដិដូច

ជាព្រះយេស៊ូវ នៅក្នុងជីវិតរបស់យើងគឺយើងនឹងមិនខ្លាចអ្វីទាំងអស់!

៦. សំនួរពិភាក្សា

១.  ហេតុអ្វីបានជាបុរសទាំងបួនចង់ឲ្យមិត្តភក្ដិខ្វិនពួកគេជួបព្រះយេស៊ូវ? (ការប្រោសឲ្យជា)

២. តើពួកគេបានធ្វើអ្វីខ្លះដើម្បីឲ្យមិត្តភក្ដិរបស់ពួកគេបានជួបព្រះយេស៊ូវ? (គឺពួកគេបានរើដំបូលផ្ទះហើយ

សម្រូតបុរសនោះចុះមកឲ្យចំពីមុខព្រះយេស៊ូវ)

៣. តើព្រះយេស៊ូវបានធ្វើអ្វី ​មុនពេលដែលព្រះអង្គប្រោសជម្ងឺរបស់បុរសម្នាក់នោះ?(ព្រះអង្គបានឃើញ

ពីសេចក្ដីជំនឿរបស់បុរសម្នាក់នោះ ហើយទ្រង់បានអត់ទោស ចំពោះ អំពើបាបរបស់គាត់)

៤.​ តើនរណាជាអ្នកដែលតែតែងតែមើលថែអ្នក និងជាមិត្តដ៏អស្ចារ្យរបស់អ្នក? (ព្រះយេស៊ូវ)

៧. ល្បែងកំសាន្ត

១. សូមឲ្យកុមារទាំងអស់ចូលទៅកាន់ក្រុមរបស់ពួកគេវិញដែ

លយើងបានលេងជាមួយគ្នាកាលពីល្បែងមុន ដែលមាន៣ក្រុម។

២. សូមឲ្យក្រុមនីមួយៗជ្រើសរើសកុមារម្នាក់ដើរតួជាមិត្តភក្ដិខ្វិន។ ហើយ

អ្នកផ្សេងទៀតនៅក្នុងក្រុមត្រូវ

សែងកុមារនោះទៅកាន់ជ្រុងម្ខាងទៀតនៃបន្ទប់រៀន។

៣. ដំបូងពួកគេត្រូវសែងឲ្យដល់ចុងបន្ទប់រៀន ហើយគ្រូដើរតួជា

“ព្រះយេ- ស៊ូវ” រួចក៏ទៅប៉ះកុមារ ដែលត្រូវ

គេសែងនោះហើយនិយាយថា “អ្នកត្រូវ បានប្រោសឲ្យជាហើយ”។

ហើយក្រុមទាំងមូលត្រូវរត់ទៅកាន់ កន្លែងដើម វិញ ក្រុមណាដែលត្រឡប់ទៅកន្លែងដើមវិញ

ហើយអង្គុយចុះបានមុនគេគឺជា ក្រុមដែលឈ្នះ។

៤. សូមឲ្យ​កុមារ​​ចងចាំ​ថា បុរស​ពិការ​ពិតជាត្រូវការនរណាម្នាក់ ដើម្បីជួយដល់គាត់ក្នុងការនាំគាត់ទៅជួប

ព្រះយេស៊ូវ។ គាត់​ត្រូវ​ការ មិត្តភក្ដិរបស់គាត់ក្នុងការនាំគាត់ទៅ។ ហើយ​យើង​ក៏​អាច​ជួយ​នាំ​មិត្ដភក្ដិ​របស់

​យើង​ទៅ​ឯ​ព្រះយេស៊ូវបាន​ដែរ។ យើង​អាច​ប្រាប់​មិត្ត​របស់យើង ​អំពី​ព្រះយេស៊ូវ ហើយ​អញ្ជើញ​ពួកគេ​ឲ្យ

​​ទៅ ​ព្រះវិហារជាមួយ​អ្នក។ ការ​អញ្ជើញ​មិត្តភក្តិ​ទៅ​ព្រះវិហារ​គឺ​ដូច​ជា​មិត្ត​ភក្តិ​របស់​បុរស​ពិការ​ដែល​នាំ​គាត់

​ទៅ​ឯ​ព្រះយេស៊ូវ​ដែរ។

៨. ខគម្ពីរចងចាំ

យ៉ូហាន ១៥៖១៤ “បើ​អ្នក​រាល់​គ្នា​ធ្វើ​តាម​សេចក្តី​ដែល​ខ្ញុំ​បង្គាប់ នោះ​អ្នក​រាល់​គ្នា​ជា ​ពួក​សំឡាញ់​ខ្ញុំ​

ហើយ ”។

៩. ហត្ថកម្ម

សូមផាត់ពណ៌ មិត្តភក្ដិទាំងបួនជួយបុរសខ្វិន

១០. ចំរៀង (រើសចំរៀងខាងលើ១បទហើយច្រៀងជាមួយសិស្ស)

១១. អធិស្ឋាន

ការថ្វាយបង្គំសំរាប់គ្រូ៖ (សូមអាន ហើយអធិស្ឋានមុនពេលចាប់ផ្តើមបង្រៀន)

មិត្តភក្តិមានសារៈសំខាន់ណាស់ក្នុងជីវិត។ ការ​មាន​មិត្ត​ល្អ​គឺអាចជួយ​យើង​ឆ្លង​កាត់​បញ្ហា ប៉ុន្តែ​ការ​មាន

​មិត្ត​អាក្រក់​នាំ​ឱ្យ​យើង​មាន​បញ្ហា។ ហើយមិត្តភក្ដិល្អបំផុតដែលអ្នកគួរមាននៅក្នុងជីវិតរបស់អ្នកគឺ ព្រះ

យេស៊ូវ។ ដោយ​សារ​ព្រះ​យេស៊ូ​វស្រឡាញ់​អ្នក ទ្រង់​ក៏​បាន​សុគត​ជំនួស​អ្នក​ដែរ។ ព្រះអង្គមាន អំណាច

ខ្លាំងណាស់ ហើយទ្រង់ក៏តែងតែប្រើអំណាចរបស់ទ្រង់​ ដើម្បីជួយអ្នកដូចជាវិធី ដែលព្រះអង្គបានជួយ

បុរសពិកាផងរដែរ។ ថ្ងៃនេះ សូមអធិស្ឋាន ហើយទូលសុំឲ្យព្រះជួយអ្នកក្នុងការចងចាំថា ព្រះយេស៊ូវ

ដ៏មានអំណាច គឺជាមិត្តល្អបំផុតរបស់អ្នក។

___________________________                       ______________________________________

មិត្តភក្ដិបួននាក់ជួយបុរសខ្វិន

សូមសរសេរខគម្ពីរចងចំា៖________________________

_________________________________________

_________________________________________

_________________________________________

